
Вынсьӧдӧма «Межадорса» велӧдан да опыт нуӧдан овмӧс сӧвмӧдӧм серти концепция

Концепциясӧ быть колӧ лӧсьӧдны. Александр Католиков нима челядь керка-интернатлӧн «Межадорса» велӧдан да опыт нуӧдан овмӧс колӧ выльмӧдны. Тайӧ сетас позянлун видзны учреждениелысь традицияяс да бурмӧдны сійӧс. Челядь керкалӧн лоӧ овмӧс, кӧні найӧ вермасны быдтыны быдмӧг, нуӧдны опытнӧй да туялан удж. Челядьӧс удж отсӧгӧн быдтӧмыс пыр лоӧ медколанаӧн», - пасйис  Коми Республикаса йӧзӧс велӧдан министр Владимир Шарков.

«Межадорса» велӧдан да опыт нуӧдан овмӧс сӧвмӧдӧм серти концепциясӧ дасьтісны йӧзӧс велӧдан дінму министерствоса специалистъяс да учреждениеса юрнуӧдысьяс. Документсӧ видлалісны Коми Республикаса общественнӧй палата да Коми Республикаса Каналан Сӧветса депутатъяс.

«Концепциясӧ быть колӧ лӧсьӧдны, ӧд Александр Католиков нима челядь керка-интернатлӧн «Межадорса» велӧдан да опыт нуӧдан овмӧс колӧ регыдъя кадӧн выльмӧдны, - пасйис Коми Республикаса йӧзӧс велӧдан министр Владимир Шарков. - 20 во сайын стрӧитлӧм корпусъясын овны оз туй, сы вӧсна оланінсӧ колӧ бурмӧдны. Сідзжӧ интернатлӧн му участокъясӧн вӧдитчӧны оз тырвыйӧ мында, сы вӧсна мый ёна коланлуныс таын абу, а овмӧслы сьӧмкудйысь сетсьӧ уна сьӧм. Бурджыкӧн лоӧ сійӧс веськӧдны интернатлӧн мукӧд коланаджык могъяс вылӧ».

Кыдзи висьталіс В.Шарков, ӧні концепциялысь ӧткымын мероприятие збыльмӧдӧны нин: нуӧдӧны кадастрӧвӧй удж да урчитӧны велӧдан да опыт нуӧдан овмӧс участоклысь мудоръяс, решайтӧны скӧт видзан комплексӧн вӧдитчӧм кузя  юалӧмъяс, нуӧдӧны скӧт вузалӧм вылӧ дон йылысь экспертнӧй кывкӧртӧд дасьтӧм кузя удж, водзӧ туялӧны да видлалӧны овмӧс стрӧйбаяс, лӧсьӧдӧны дзонтасян уджъяс вылӧ смета. Таысь ӧтдор, учреждениеын лӧсьӧдӧма выль велӧдан планъяс да уджтасъяс, сы лыдын биология да экология кузя, заводитӧма дасьтыны удж отсӧгӧн велӧдан концепция.

«Мероприятиеыс збыльвылас уна, и ӧдйӧ став мытшӧдсӧ бырӧдны оз артмы, но ми пуктам ыджыд вын, медым ӧдйӧджык найӧс решитны. Ме чайта, мый концепция збыльмӧдӧмыс сетас позянлун видзны учреждениелысь традицияяс да бурмӧдны сійӧс. Челядь керкалӧн лоӧ овмӧс, кӧні найӧ вермасны быдтыны быдмӧг, нуӧдны опытнӧй да туялан удж. Челядьӧс удж отсӧгӧн быдтӧмыс пыр лоӧ медколанаӧн», - пасйис  Коми Республикаса йӧзӧс велӧдан министр Владимир Шарков.

«Межадорса» велӧдан да опыт нуӧдан овмӧс сӧвмӧдан концепция йылысь матысса кадӧ лоӧ йӧзӧдӧма Коми Республикаса йӧзӧс велӧдан министерстволӧн официальнӧй сайт вылын.

